
Bhaktivivardhana Stava

ப⁴க்திவிவர்த⁴நஸ்தவ:

ஸக்ரு’தா³நதிரசநா ச பூ⁴யாது³ப⁴யோரித்யநுகம்பயாலஸாநாம் ।
அவலம்பி³தவிக்³ரஹைகபா⁴வம் ஶிவயோ:ஶ்ரீஸமவாயமாஶ்ரயாம:॥ 1॥
அலிகாம்ப³கத³க்ஷிணாஶ்ரயாஶே ஜக³தீமேவ ஜுஹூஷதா ஸமயேந ।
மத³ந: ப்ரத²மாஹுதிர்வி(?)தேநே தமுபாஸே யமிநாமுபாஸநீயம் ॥ 2॥
தருணேந்து³கலாகலாபிநம் ஸமயோந்மீலிதமல்லிகாருசிம் ।
ஸ்மிதசாருகராநநாம்பு³ஜம் ஶிவயாஶ்லிஷ்டதநும் ஶிவம் ப⁴ஜே ॥ 3॥
அதஸூக்ரு’தகாமகாருணீ ஸுதநூபா⁴விதவாமவிக்³ரஹம் ।
ஶரணாம் கரவாணி ஶங்கரம் கிமபி ஜ்யோதிரஹம் ஶிவங்கரம் ॥ 4॥
குஸுமாயுத⁴கோபிதோऽபி யோऽலம் த³யயா தஸ்ய தநும் த³தௌ³ ப்ரியாயை ।
அகி²லார்திஹரம் ஹரம் விநா தம் கதமம் தே³வமிஹாபி⁴ராத்⁴நுயாம:॥ 5॥
மத³நம் த³ஹதாபி காந்தயா கவலீகாரயதா கலேப³ரம் ।
அநுராகி³ ஜக³த்³விராகி³ வா ப⁴வதா ஶங்கர விப்ரலப்⁴யதே ॥ 6॥
அவிஷஹ்யதமேந தாம்யதாம் ப⁴வரோகே³ண பரம் பி⁴ஷஜ்யதாம் ।
ஶிவதாதிமஸீ வயம் விபோ⁴ ஶ‍்ரு’ணுமஸ்த்வா பி⁴ஷஜாம் பி⁴ஷக்தமம் ॥ 7॥
க்வசிதே³கபதே³ ரஸஜ்ஞயா பரிக்ரு’ஷ்யே பரதோऽபி சக்ஷுஷா ।
க்வசந ஶ்ரவஸா ப³லீயஸா தவ ஶம்போ⁴ கிமுதா³ஸிதும் க்ஷமம் ॥ 8॥
அவரோத்³து⁴மித³ம் ந ஶக்நுமோ விஷயாஶீவிஷஸங்கி³ மாநஸம் ।
அபி ரோத்³து⁴முத³க்³ரசாபலம் ப³த ஶம்போ⁴ கரவாம கிம் கத²ம் ॥ 9॥
க்ரு’பணா ப³ஹவோऽநுகம்பிதா: கில ஶம்போ⁴ ஶதஶோऽபி மாத்³ரு’ஶா: ।
ந ச மாமதிதீ³நமீக்ஷஸே கதமே தே கருணாபத³ம் ஜநா:॥ 10॥
அபராத⁴ஶதேऽபி சார்த²நாமபராமா: கதமாமயஞ்ஜந:
க்ரு’பணோ கி³ரிஶாவலம்ப³தாம் க்ரு’பயைவாநுக்³ரு’ஹாண கேவலம் ॥ 11॥
க்ரு’பணம் க்ரு’பயாவலோகஸே விலபந்தம் யதி³ நாத² நாதுரம் ।

ப⁴க்திவிவர்த⁴நஸ்தவ:

க்வநு யாமி வதா³மி கிந்நுவா விதி⁴பாகேந விபோ⁴ நிராக்ரு’த:॥ 12॥
நநு தீ³நத³யாவஶம்வதோ³ கி³ரிஶ த்வம் பரிகீ³யஸே பு³தை: ⁴ ।
அவலோகய லோசநாஞ்சலைரக³திம் மாமநுகம்பயாகி²லை:॥ 13॥
ஸமயம் ப்ரதிபாலயந்தி தே ஶமயந்தோ மலமாத்மநோऽமரா: ।
ப⁴க³வந் க்ரு’மிக: கியாநஹம் ந த³யா தே யதி³ தீ³நவத்ஸலா ॥ 14॥
ப⁴வதேऽகி²லலோகப³ந்த⁴வே ப⁴க³வந்ந ஸ்ப்ரு’ஹயேத கோ நு வா ।
நிபுணம் பரிம்ரு’ஶ்ய நிர்க³திம் க்ரு’பணம் மாம் க்ரு’பயாऽவலோகய ॥ 15॥
அநு ... விதி ஸம்விபா⁴வ்யதே ந மயைகேந ப⁴வாநுமாபதே ।
ஶமயஞ்ஜக³தீதமோததிம் ஸவிதா ந ஹ்யநு கிஞ்சித³ஶ்வதி ॥ 16॥
உதி³தாருணகோடிரோசிஷம் ந ஹி பஶ்யாமி ப⁴வந்தமீஶ கிம் ।
அத²வா கத²மந்த⁴லோசநோ ஜக³தீசக்ஷுருதீ³தமீக்ஷதாம் ॥ 17॥
அது⁴நாபி விசீயதே பத³ம் தவ ஶம்போ⁴ ஶிவ ஸம்பதா³ம் பத³ம் ।
விபு³தை⁴ரபி வேத³மௌலிஷு ஸ்மரதாத³ஸ்ய கத²ந்நு மாத்³ரு’ஶ:॥ 18॥
ப்ரயதே பரிணாஹிசேதஸா பத³வீமேஷ த³வீயஸீமபி ।
அதி⁴க³ந்துமயுக்³மநேத்ர தே விஷமம் பஶ்ய விமோஹயந்த்ரணம் ॥ 19॥
மம தா⁴வயதி ஸ்மரோ மதிம் ம்ரு’க³யாவீவ ம்ரு’கீ³மநுத்³ரவந் ।
பரிசாரசிதாஸ்மி தே கதா³ பத³யோரீஶ்வர தாமநாக³ஸம் ॥ 20॥
மதிமீஶ மம த்வதா³ஶ்ரயாம் ஸ்மரதேசாபக்ரு’தம் ஸ்மரேண தே ।
அஸதீமிவ விப்ரலும்பநாத் த்வத³லீகாக்ஷி புநஶ்ச த்ரு’ப்யது ॥ 21॥
ரதிராஶ்ரயதே ப⁴வத்பத³ம் மதிரந்வேதி மநோ மமாபி தாம் ।
அபுந:ஶ்லத²ஸங்க³மம் தயா லப⁴தாமீஶ ப⁴வாநிவோமயா ॥ 22॥
தவ பாத³நகே²ந்து³மண்ட³லீமவதம்ஸீயதி மய்யுமாபதே ।
ஸகலாய த³யா விஸ்ரு’த்வரீ ஶிவபா⁴வாய ஸுராபகா³யதாம் ॥ 23॥
ந விதா⁴தரவைமி தே விதா⁴ம் வரிவஸ்யாநுவிதௌ⁴ ஜடா³ஶய: ।
த³யயைவ ததா²பி பாஹி மாமுத³வாஹா இவ ஶுஷ்யதோ³ஷதி⁴ம் ॥ 24॥
த³யஸே ப⁴ஜத:ஸ்வதோ விபோ⁴ கிமு தை³ந்யேந மமாபி⁴சோதி³த: ।
நவசந்த³நமேவ ஶீதலம் நநு கீத்³ரு’க்³க⁴நஸாரலோலிதம் ॥ 25॥

ப⁴க்திவிவர்த⁴நஸ்தவ:

அநதீ⁴தப⁴வத்பதா³ம்பு³ஜாந் அநவேதத்வது³பாஸநாவிதீ⁴ந் ।
யதி³ ரக்ஷஸி நாம ரக்ஷிதா ஶிவ கே கர்மகரம் ந விப்⁴ரதி ॥ 26॥
அபி⁴ஷிஞ்ச த³யாரஸைர்விபோ⁴ ப⁴வதா³ஹஜ்வலநோ ந மாம் த³ஹேத் ।
அம்ரு’தைரபி கிம் ப்ரஸேசிதே ப⁴ஸிதீபூ⁴தரஸாலபோதகை:॥ 27॥
யதி³ நாம தவாநுபாஸிதா த³யநீயோ ந ப⁴வாமி நாத² தே ।
அநபேக்ஷிதஸேவமம்பு³த³ம் ஜக³து³ஞ்ஜீவநமேஷ கிம் ப்³ருவே ॥ 28॥
விப⁴வத்யுசிதம் த³ஶாநநோ வரிவஸ்யஞ்ஜக³தாமதீ⁴ஶ்வரம் ।
உத³க்ரு’ந்தத³யம் ஶிரோ நிஜம் கருணோऽபீஶ பரம் ததை³க்ஷதா:²॥ 29॥
மிஷிதேऽபி நஹி ப்ரபூ⁴யதே ஜக³தா யேந ஶிவ த்வயா விநா ।
ஸநிஸர்க³ஸுஹ்ரு’ச்சமாத்மநா ஸத்³ரு’ஶம் தே மம யத்ப்ரஸீத³தி ॥ 30॥
ஶிவ ஸத்ப்ரவணாப்யதந்ந மாமநுகம்பா தவ ஹாதுமர்ஹதி ।
நஹி நந்தி³தசந்த்³ரஶாலயா விபிநம் சந்த்³ரிகா விஹீயதே ॥ 31॥
ஸுக்ரு’தஸ்வக்ரு’தேந கர்மணா ப⁴க³வந்நிர்வ்ரு’ணுதேऽபுநர்ப⁴வா: ।
அநுக்³ரு’ஹ்ய ஸுதீ³நமாஶு மாமநுகம்பா ஸப²லாயதாம் தவ ॥ 32॥
யதி³ நாம யதா²புரம் விபோ⁴ பரிகி²த்³யேய ப⁴வாம்பு³ஸம்ப்லவே ।
ப்ரக்ரு’தி கருணாம்ரு’தீ³யஸீமநுதப்தாஸி தவைவ து:³ஸ்தி²திம் ॥ 33॥
வ்யஸநாத்மகமீஶ மாஸ்மஹந் வ்யஸநம் மாம் விஷமேவ வா விஷம் ।
கருணம் ப³த வர்தயிஷ்யதே கருணா தீ³நபராங்முக²ஸ்ய தே ॥ 34॥
விதி⁴து³ர்லலிதைரயே விபோ⁴ விவிதா⁴தி⁴க்³ரஹநிர்க்³ரு’ஹீததீ: ⁴ ।
விவஶோऽஹமுவாச து³ர்வசம் யது³பாலம்ப⁴மத:³க்ஷமஸ்வ மே ॥ 35॥
கமுபாலப⁴தாமயஞ்ஜந: கருணாத்மந்நஸுகா²வஸாதி³த: ।
அயி தீ³நஜநாநுஸாரிணீ கருணா ம்ரு’த்³விதமா தவைவ சேத ॥ 36॥
ந ப⁴வந்தமுபலபே⁴ விபோ⁴ மம தை³ந்யந்து நிவேத³யாமி தே ।
பரிபாககடூ ருஜா நிஜா ந நிவேத்³யா பி⁴ஷஜே கிமாதுரை:॥ 37॥
ஶரணாக³தவத்ஸலோऽஸி கிம் ஶமிதாஶேஷஶிவேதரோऽஸி கிம் ।
அநுநாத² கதா² கத³ர்த²நா ந விஷஹ்யேத கத²ம் த்வயா விபோ⁴ ॥ 38॥
அயி நாத² ப⁴வாநுபேக்ஷதே ப⁴ஜமாநம் நிஜதந்த்ரவேஷ்டித: ।
மம ச த்வயி ரூட⁴ஸங்க³தம் ஹ்ரு’த³யம் ஸீத³தி ஹா கரோமி கிம் ॥ 39॥

ப⁴க்திவிவர்த⁴நஸ்தவ:

அயி நாத² ப⁴வாநீஶ்வரோ ஜக³தீபூஜநயா ஜடீ³க்ரு’த: ।
ஶரணம் கமுபைம்யஹம் புநஸ்த்வத்³ரு’தே ஹந்த ஜக³ந்நிரீஶ்வரம் ॥ 40॥
அபி⁴யாமி யத³ந்யமீஶ்வரம் விஜஹத்த்வா ஜக³தீபராயணம் ।
கநகம் பரிஹ்ரு’த்ய பா³லிஶ: கடகீயாமி விபோ⁴ ந கிந்தமாம் ॥ 41॥
வ்யஸநைருபதாபிநா மயா ந சிரம் க்ரீடி³துமீஶ தே க்ஷமம் ।
பரிகே²லதி ஹந்த ஜம்பு³கோ வ்யத²தே கிந்து குலீரஜீவிதம் ॥ 42॥
அஸுகா²நி சிரம் சிகீர்ஷதா விதி⁴நா மே விபரீதவர்திநா ।
கருணாரஸகோமலம் விபோ⁴ ஹ்ரு’த³யம் கிம் தவ கர்கஶீக்ரு’தம் ॥ 43॥
யத³நந்யக³தீநுபேக்ஷஸே விஷமாக்ஷாகி²லகாமதோ³ऽபி ஸந் ।
பரிதாபஜுஷோऽபி மாத்³ரு’ஶ: தத³ப⁴வ்யம் தவ து³ஶ்ஶ்ரவம் மம ॥ 44॥
அவிதுர்ஜ்ஜக³தாமயம் ஜந: கிமிதீஶாந ப⁴ராயதே தவ ।
அபசாதகமம்பு³தா³வலிர்நஹி தாபோபஶமாய வர்ஷதி ॥ 45॥
ஸமயந் ஸ்வயமைந்த³வீம் கலாமபி கங்காலமலங்க்ரியாவிதௌ⁴ ।
அஶுசிம் பரிஹர்துமீஹதே கத²மீஶாந ப⁴வாநிமம் ஜநம் ॥ 46॥
அவதம்ஸயஸீ நிம்நகா³மபி ஹாலாஹலதாபஶாந்தயே ।
அதிஹாலஹலாதி⁴ஶாந்தயே மம சாபீட³ய பாத்³யமம்பு³ தே ॥ 47॥
அபி⁴வந்தி³துமைந்த³வீம் கலாமஹமீ ஹேப⁴வதாவதம்ஸிதாம் ।
அயி நாத² ப⁴வார்கதாபிதம் ஹ்ரு’த³யம் ஶீதலயிஷ்யதே தயா ॥ 48॥
த³ஶமீ ப⁴க³வத்³த³ஶா புரா கில மாமாவிருதே³தி து:³ஸஹா ।
அது⁴நைவ மமாவலம்ப³தாமப⁴யம் தே ஹ்ரு’த³யம் பதா³ம்பு³ஜம் ॥ 49॥
அம்ரு’தஸ்ருதி பாத³பங்கஜே தவ ஶம்போ⁴ ந பரம் ஸ்வதே³ தத: ।
ஸ்வத³தே ந ஹி காஶகோரகோ மகரந்த³ஸ்ருதி பங்கஜேऽலிநே ॥ 50॥
அபி து³ர்லப⁴மீஶ மாநஸம் ந ப⁴வந்தம் மம ஹாதுமீஹதே ।
ந ஹி காமபரோ மநோஹரே மநுதே லாப⁴மலாப⁴மேவ வா ॥ 51॥
ப⁴க³வந்ப⁴வகோ³சரேऽபி மே தி⁴ஷணா த்வத்பத³பத்³மகாம்யதி ॥
அஸிதாஸு தமீஷு லிப்ஸதே ந சகோரீ கிமு சாருகௌமுதீ³ம் ॥ 52॥

ஸக்ரு’த³ப்யவபா⁴ஹி மாநஸே மமாச வ்யேது ப⁴வாதி⁴ஸம்ப்லவ:॥
மிஹிரே ஹி நப⁴ஸ்யுதி³த்வரே திமிரம் ஸத்வரமேவ ஶாம்யதி:॥ 53॥
ப⁴க³வந்நவதீ⁴ரிதஸ்த்வயா பரிக்³ரு’ஹ்யேய பரேண கேந வா ।
ந ஹி மாதுரஸம்மதோ ஜநோ ப⁴ஜதி க்³ராமஜநஸ்ய ஸம்மதிம் ॥ 54॥
நநு பூ⁴ஸலிலாநலாநிலத்³யுஶஶாங்காருணஸோமபாக்ரு’திம் ।
பு⁴வநம் பரிபா⁴ஸி பூ⁴தயே ஜக³தாமேவ ப⁴வத்³விபூ⁴தய:॥ 55॥
த்வத³தீ⁴நமித³ம் யத³ஸ்தி மே தவ சாஹம் பரமேஶ யோऽஸ்ம்யஹம் ।
ஶரமேவமுமாபதே மம ப்ரணதம் மாம் பரிபாலய ப்ரபோ⁴ ॥ 56॥
ஜநநீ ஜநகஸ்த்வமேவ மேம் கு³ருராராத்⁴யதமஶ்ச தை³வதம் ।
ஶரணம் பரமம் பரா க³தி: ஶிவ:ஸர்வஸ்வமபி த்வமேவ மே ॥ 57॥
அஹிமாம்ஶுகலாவதம்ஸகை:அநலீகாஞ்சித தி³வ்யலோசநை: ।
அமரைரவரைருபாஸிதைரநுமாஜீவிதவல்லபை⁴ரலம் ॥ 58॥
யதி³ தே பத³பங்கஜம் நமந் யதி³ வா நாம ஸதா³ம வாலபந் ।
யதி³ மங்க³ளவிக்³ரஹம் ஸ்மரந் ப⁴வ பூ⁴யாஸமஹம் ப⁴வே ப⁴வே ॥ 59॥
விஹிதாஞ்ஜலிஸம்புடேந மூர்த்⁴நா விக³லத்³பா³ஷ்பகலா குலேந சாக்ஷ்ணா ।
வபுஷா புலகாஞ்சிதேந ஶம்போ⁴ ப⁴ஜதஸ்த்வாமபி⁴பத்³யதாம் மமாயு:॥ 60॥
இதி ப⁴க்திவிவர்த⁴நஸ்தவம் ய: பட²தி ஶ்ரீஶிவஸந்நிதௌ⁴ யதாத்மா ।
து³ரிதாநி விதூ⁴ய தூ³ரதோऽஸௌ ஸகலம் மங்க³ளமஶ்நுதே ஸதை³வ ॥ 61॥

ஶ்ரீராமப⁴த்³ரயோகீ³ந்த்³ரசரணாம்பு³ஜரேணுநா ।
க்ரு’ஷ்ணாநந்தே³ந ரசித:ஸ்தவோ ப⁴க்திவிவர்த⁴ந:॥
க்ரு’ஷ்ணாநந்த³க்ரு’திஷு ப⁴க்திவிவர்த⁴நஸ்தவ:ஸம்பூர்ண:॥

Proofread by Rajesh Thyagarajan

Bhaktivivardhana Stava

pdf was typeset on November 6, 2025

bhaktivivardhanastavaH.pdf 5



ப⁴க்திவிவர்த⁴நஸ்தவ:

Please send corrections to sanskrit@cheerful.com

6 sanskritdocuments.org


	Document Information
	Document Text
	Document Credits

